
წერილის	ნომერი:31-31262882		
თარიღი:	15/10/2026

ადრესატი:	

ბესიკ	ტაბიძე	
ლანჩხუთის	მუნიციპალიტეტის	საკრებულო-საკრებულოს	თავმჯდომარე

ლანჩხუთის	მუნიციპალიტეტის	საკრებულოს	წევრის,	ნინოშვილის
ადმინისტრაციული	ერთეულის	მაჟორიტარი	დეპუტატის	ვარლამ

ჩხარტიშვილის	2025	წლის	30	ოქტომბრიდან	დღეის	მდგომარეობით
გაწეული	მუშაობის	შესახებ	ანგარიშის	წარდგენის

ოქმი

მუნიციპალიტეტის	დასახელება:	ლანჩხუთის	მუნიციპალიტეტი

ადმინისტრაციული	ერთეული:	ნინოშვილის	ადმინისტრაციული	ერთეული.

შეხვედრის	ჩატარების	თარიღი:	12.	10.	2026	წელი	15:00	საათი

შეხვედრას	ესწრებოდნენ:	ლანჩხუთის	მუნიციპალიტეტის	მერის	წარმომადგენელი
ნინოშვილის	 ადმინისტრაციულ	 ერთეულში	 გოჩა	 დარჩია,	 ლანჩხუთის
მუნიციპალიტეტის	 მერის	 წარმომადგენლის	 მოადგილე	 ნინოშვილის
ადმინისტრაციულ	 ერთეულში	 ალექსანდრე	 ჩხარტიშვილი,	 საკრებულოს
აპარატის	 მეორე	 რანგის	 მეორადი	 სტრუქტურული	 ერთეულის	 ხელმძღვანელი
(საორგანიზაციო	განყოფილების	უფროსი)	ნანა	ბზეკალავა,	საკრებულოს	აპარატის
მეოთხე	 რანგის	 პირველი	 კატეგორიის	 უმცროსი	 სპეციალისტი	 ნინო
ჭანტურიშვილი,	ადგილობრივი	მოსახლეობა.

ლანჩხუთის	 მუნიციპალიტეტის	 საკრებულოს,	 ნინოშვილის	 ადმინისტრაციული
ერთეულის	 მაჟორიტარი	 დეპუტატი	 ვარლამ	 ჩხარტიშვილი	 შეხვდა	 ნინოშვილის
ადმინისტრაციული	ერთეულის	მოსახლეობას.	ანგარიშის	წარდგენამდე	ის	მიესალმა
დამსწრე	საზოგადოებას	და	მადლობა	გადაუხადა	მობრძანებისთვის,	რომ	გამონახეს
დრო	მასთან	შესახვედრად.	ამის	შემდეგ	აღნიშნა,	რომ	მიმდინარეობს	 საკრებულოს
რეგლამენტით	 გათვალისწინებული	 მუშაობის	 ერთ-ერთი	 საპასუხისმგებლო	 ეტაპი	 -
საკრებულოს	 წევრების	 მიერ	 წლის	 განმავლობაში	 გაწეული	 მუშაობის	 შესახებ
ანგარიშის	ჩაბარება.

საქართველოს	ორგანული	 კანონის	 „ადგილობრივი	თვითმმართველობის	 კოდექსის“
88-ე	 მუხლის	 თანახმად	 საკრებულოს	 წევრმა	 ვარლამ	 ჩხართიშვილმა
წარმოადგინა	 2025	 წლის	 30	 ოქტომბრიდან	 დღემდე	 მის	 მიერ	 გაწეული	 მუშაობის
შესახებ	 ანგარიში.	 მან	 აღნიშნა,	 რომ	 უფლებამოსილებას	 შეუდგა	 2025	 წ.	 30
ოქტომბერს.	 არის	 ლანჩხუთის	 მუნიციპალიტეტის	 საკრებულოს	 სოციალურ
საკითხთა,	 განათლების,	 კულტურისა	 და	 ახალგაზრდულ	 საქმეთა	 კომისიისა	 და
სივრცით	 -	 ტერიტორიული	 დაგეგმარებისა	 და	 ინფრასტრუქტურის	 კომისიის	 წევრი,
ასევე	ფრაქცია	„ქართული	ოცნება	-	დემოკრატიული	საქართველოს“	წევრი.	როგორც
საკრებულოს	 წევრი	 ის	 აქტიურად	 მონაწილეობს	 საკრებულოს	 მიერ



კანონქვემდებარე	სამართლებრივი	აქტების	მიღება-დამტკიცებაში.	მისი	თქმით,	არის
გამოწვევები,	 რომელსაც	 უმკლავდებიან,	 ხოლო	 ნაწილის	 აღმოფხვრა	 მოხდება
ეტაპობრივად.	 ვარლამ	 ჩხარტიშვილმა	 აგრეთვე	 აღნიშნა,	 რომ	 ყოველღიურ
რეჟიმში	 უწევს	 მოსახლეობასთან	 შეხვედრა	 და	 მათი	 პრობლემური	 საკითხების
განხილვა,	 რომლის	 გაჟღერებაც	 ხდება	 კომისიებსა	 და	 საკრებულოს	 სხდომებზე.
ასევე,	შეძლებისდაგვარად	ხდება	დახმარების	გაწევა	მუნიციპალური	პროგრამებიდან
ადგილობრივ	აღმასრულებელ	ხელისუფლებასთან	ერთად.

რაც	 შეეხება	 ინფრასტრუქტურულ	 პროექტებს,	 მისი	 თქმით,	 მიმდინარე	 წელს
ანჯიეთის	 მონაკვეთში	 მოეწყო	 რკინა-ბეტონის	 გზის	 საფარი,	 მოხდა	 შიდა	 გზების
ხრეშით	 დაფარვა,	 მიქაბერიძეების	 უბანში,	 ყელაში	 და	 სვანიძეების	 უბანში	 დაიდგა
ახალი	 ელექტრო	 ბოძები,	 ასევე,	 შეიცვალა	 ელექტრო	 სადენებიც,	 მოეწყო
განათებების	 ბოძები	 4	 ადგილას,	 ასევე	 მოხდა	 წყლის	 სათავის	 რეაბილიტაცია	 და
მაგისტრალის	 გასუფთავება	 3-ჯერ.	 აგრეთვე,	 სასიხარულო	 ამბავი	 არის	 ის,	 რომ
იბურღება	 სკოლის	 ეზოს	 გრუნტი	 და	 უმოკლეს	 დროში	 საკითხი	 სავარაუდოდ
გადაწყდება	დადებითად.

მან	 აგრეთვე	 ისაუბრა	 სოფლის	 ბაღთან	 დაკავშირებით	 და	 აღნიშნა,	 რომ	 ბაღის
მშენებლობა	 დააფინანსა	 მუნიციპალური	 სერვისების	 განვითარების	 ფონდმა	 და
გავრცელებული	 ინფორმაცია,	 თითქოს	 ბაღი	 მეწყრულ	 ზონაშია	 აშენებული,
არასწორია.	ექსპერტიზამ	თავის	დროზე	იქ	მეწყრული	რისკები	გამორიცხა.	საბავშვო
ბაღში	 112	 -	 ის	 სამსახურის	 სტანდარტების	 შესაბამისად,	 უსაფრთხოების
დამატებითი	 ღონისძიებები	 იყო	 გასატარებელი.	 ის	 იმედს	 იტოვებს,	 რომ	 ბაღი	 მალე
მზად	იქნება	აღსაზრდელების	მისაღებად.

ამის	 შემდეგ	 შეხვედრა	 გაგრძელდა	 დიალოგის	 რეჟიმში.	 მოქალაქე	 გოჩა	 დარჩია
დაინტერესდა,	 „მიქაბერიძეების“	 უბანში	 როდის	 დაიწყება	 ბეტონის	 გზის	 დაგება,
რაზევ	 ვარლამ	 ჩხარტიშვილმა	 უპასუხა,	 რომ	 სამუშაოები	 დაიწყება	 მალე	 და
დაახლოებით	2-3	წელში	ეტაპობრივად	მთლიანად	მოხდება	შიდა	გზების	ჩანაცვლება
რკინა-ბეტონის	გზებით.

მოქალაქე	 ზაალ	 გოგუაძემ	 ისაუბრა	 იმის	 შესახებ,	 რომ	 აუცილებელია	 სანიაღვრე
არხების	 მოწყობა,	 რაზეც	 ვარლამ	 ჩხარტიშვილმა	 გააკეთა	 განმარტება,	 რომ
მიმდინარე	 წელს,	 სოფლის	 მხარდაჭერის	 პროგრამის	 ფარგლებში,	 სოფლის
მოსახლეობასთან	 შეთანხმებით	 მოხდა	 შიდა	 სასოფლო	 გზების	 რკინა	 -	 ბეტონის
საფარით	 მოწყობის	 დაფინანსება,	 ხოლო	 მომდევნო	 წელს	 მოხდება	 სანიაღვრე
არხების	მოწყობა.

მოქალაქე	 ნატო	 ყიფშიძემ	 ისაუბრა	 იმის	 შესახებ,	 რომ	 „პირუტყვის	 საძოვრებთან“
მისასვლელი	 გზა	 არის	 ცუდ	 მდგომარეობაში	 და	 ითხოვა	 მოხდეს	 საცალფეხო
ბილიკის	 გაკეთება,	 რაზეც	 ვარლამ	 ჩხარტიშვილმა	 უპასუხა,	 რომ	 აღნიშნული
მონაკვეთი	არის	მეწყრულ	ზონაში	და	მიწა	არ	ჩერდება.

შეხვედრის	 დასასრულს	 ვარლამ	 ჩხარტიშვილმა	 კიდევ	 ერთხელ	 გადაუხადა
მადლობა	 თითოეულ	 მონაწილეს	 მობრძანებისა	 და	 აქტიურობისთვის	 და	 მოუწიდა
მათ	ამა	თუ	იმ	საჭირბოროტო	საკითხის	შესახებ	ინფორმაცია	მიაწოდონ	დროულად.
მან	აღნიშნა,	რომ	როგორც	საკრებულოს	წევრი,	ძალ	-	ღონეს	არ	დაიშურებს,	რათა
მისი	 სადეპუტატო	 უფლებამოსილების	 პერიოდში	 გადაწყდეს	 ყველა	 ის	 პრობლემა,
რომელიც	 აწუხებს	 ნინოშვილის	 ადმინისტრაციული	 ერთეულის	 მოსახლეობას,
როგორც	ინფრასტრუქტურული,	ასევე	სოციალური	კუთხით.

პატივისცემით,

ვარლამ	ჩხარტიშვილი

ლანჩხუთის	მუნიციპალიტეტის	საკრებულო-საკრებულოს	წევრი


